
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër Veriu.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Demira Krujezi kundër Veriu.info lidhur me shkrimin e 

publikuar me titull “Ky është 22-vjeçari që dyshohet se 

shkaktoi aksidentin tragjik me katër viktima në Ferizaj”, dhe 

mori këtë 

- Ankesa miratohet. 

 

 

 

 

 

 

 



 

 

 

 

A R S Y E T I M I 

 

 

Ankesa ka të bëjë me shkrimin e publikuar në portal me titull 

“Ky është 22-vjeçari që dyshohet se shkaktoi aksidentin 

tragjik me katër viktima në Ferizaj’’, dhe pretendimin se 

bënë shkelje të kapitullit V dhe VII të Kodit të mediave të 

shkruara.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

Pas leximit të ankesës KMShK gjen se ankesa është e bazuar. 

 

Media ka publikuar një shkrim i cili në parim prejudikon 

fajësinë e personit që është arrestuar nga policia por media 

po ashtu nxjerr fotografinë e personit të arrestuar, 

fotografi që duket se është nga rrjete sociale. Cilësimi i 

personit si shkaktar i aksidentit pa pas një vendim 

përfundimtar apo ekspertizë nga ana e organeve gjegjëse që e 

konfirmojnë një gjë të tillë, mund të konsiderohet shkelje e 

kapitullit V. Ndërsa në lidhje me publikimin e fotografisë, 

mund të konsiderohet gjurmim në jetën e tij private pa ndonjë 

interes të publikut. I arrestuari nuk është fytyrë publike 

apo person i rëndësishëm apo që mban ndonjë detyrë të 

rëndësishme, për çka publiku do të kishte interes të kishte 

njohuri. 

 

 

Andaj KMShK, vendos si në dispozitiv të vendimit 

 

 

 

 

Këshilli i Mediave të Shkruara të Kosovës 


